A
machja.


A Corsica, una muntagna in u Mediteraneu cum’elli dicenu, hà A83 chm di lungura, 83 chm di largu è 1000 chm di liturale.

 U puntu più altu hè Monte Cintu cù i so 2710 metri.

 E piante, l’antichi e tenianu sopra à tuttu per via ch’elle eranu utile assai pè a vita ch’elli purtavanu stretta stretta ligata cù u rughjone.

 In Corsica, piante ci ne hè 160 spezie o sottuspezie prutette da a lege è dunque ch’omu ùn pò coglie. Unu trà l’elementi di primura in u paisagiu hè a vegetazione sparta è zeppa.

A machja ci vole à dì ch’ella hè in fatti a vegetazione naturale di a terra non travagliata, u so vestitu soffice soffice è prufumatu chì ùn si pò dì.
A machja face 200 000 ettare di distesa, vene à dì 22% di u territoriu tutale di l’isula. Hè strintu in giru à i paesi, trà mezu à e ruine. Issa furmazione vegetale si piglia terreni in piaghja, ma ancu coste è ripe muntagnole sinu à 1300 à 1400 m, fora e terre umide à l’inghjò.

 Hè selva vergine in miniatura a nostra machja, cumposta cun 8 piante:

 Muchju, listincu, albitru, morta, rosumarinu, scopa, ghjineparu è ugliastru.

 A machja, parte di u patrimoniu culturale isulanu, sò seculi è seculi ch’ellu si ne ghjova l’omu chì li hà datu un postu predilettu in a tradizione urale corsa. Ascalda, dà da manghjà, da aggruttà si, da curà si, da prufumà è po permette ancu di piattà si s’ellu ci hè u periculu ! Via hè simbulu di vita…

 Hè un elementu à tempu magicu è praticu. Hà una parte impurtante pè a prutezzione di a terra, e risolse in acqua, l’ossigenu, l’alimentazione di l’omu è e bestie.




U paese d’Ariddavu in piena machja...

S
Cuprendu a nostra machja
U muchju – U listincu – U ghjineparu - L’albitru- A morta – A scopa – A nocca – U talavellu.
Andemu à tirà ci dui passi in giru à Sartè, cù a nostra scola-cantieru, è scuprimu duie piante chì l’omu sò seculi è seculi ch’ellu l’adopra pè i nostri lochi.

U muchju
 
- Cù i so fiori bianchi, di veranu si copra di un sputu biancu ch’ella face a Metcalfa pruinosa, l’insettu chì tira i salti da francà si ragni è altri predatori!


- u muchju cavu o muchju rossu, muchju pilosu cù i fiori russicci.


- u muchju biancu o muchjalbellu.

 Ci ne hè assai in piaghja, cù un prufume forte. Ghjuvava da scaldà u fornu è i pastori si ne ghjuvavanu da fà e chjudende pè e bestie

U listincu
E fronde si assumiglianu à quelle di un alivu, ma più dure.

Spessu và cù a morta. E pernice ci si piattanu è manghjanu i so frutti. Si ne facia una tisana da curà u ghjeloni è a strina.

Si ne face l’arcu pè u matrimoniu, à l’entrata di a casa di a sposa cù rosule carofuli è aranci.


U ghjineparu
 Parechje varietà. Facenu i fiori gialli. Si ne face chjudende per l’orte, è spazzole pè i carmini è si ne facia dinù usu pè ascaldà i forni.

In certi lochi omu si ne chjuvava da tuppà i tufoni di topi.


L’albitru
 Adupratu pè ascaldà si ; a so ceppa facia un carbone bunissimu. L’animali manghjanu i bachi, è a ghjente dinù, chì in cunfittura sò una dulizia. Spessu si trova in cumpagnia cun muchju è scopa.

A morta
 Vene nantu à i pughjali. Dà prufume è sentore à a carne di l’animali chì manchjanu i so frutti. 

I piscatori l’usavanu da fà ne nasse per l’arigostie. Si coglie ancu da fà ne liquori è vini.

A scopa
 Hè ricchezza di a machja, stà verde l’annata sana è face bella a natura. In i tempi i pastori l’usavanu da spuppà l’animali. Si ne facia spazzole è oghje belli ogetti di l’artisgianatu. 

A nocca
 À a nocca, li piace l’umidu è cresce custindi. Bella hè, ma hè velenu ! 

Prima si usava da curà e ferite di l’animali o da prutege i furmagli da i vermi. 

U talavellu 
 I talavelli venenu in ogni locu è si acconcianu cun tutti i terreni. Facenu i fiori di veranu è di estate seccanu. I fiori attiranu l’ape. E ferle quand’elle sò secche ghjovanu da torchje in e case è di luminelli per viaghjà di notte o in e prucessiò. Pè a notte di San Ghjuvà era l’usu di ghjuvà si ne da accendime. 

Cù e fronde si facianu i sacchi per dorme.

In tempi di scarsia si pigliavanu i so tuberi, si pistavanu è si manghjavanu cù u furmagliu frescu s’ellu ci ne era.

